
QO‘Y ZOTLARIDA GELMINTOZLARNING TARQALISHINI 
O‘RGANISH BO‘YICHA O‘TKAZILGAN TADQIQOTLAR

Yaxshiyeva D.A.
Samarqand davlat veterinariya meditsinasi, chorvachilik va biotexnologiyalar 

Universiteti Toshkent filiali

Маvzuning dolzarbligi. Ма’lumki, butun dunyoda va mamlakatimizda ham 
aholining  sifatli  va  xavfsiz  chorvachilik  mahsulotlari  -  go‘sht,  sut,  tuxum  va 
ularning  mahsulotlariga  bo‘lgan  talabini  qondirish  eng  muhim  masalalardan 
hisoblanadi.

Bu  muhim  masalani  amalga  oshirishni  yanada  yaxshilash  maqsadida 
O‘zbekiston  Respublikasi  Prezidentining  2022  yil  8  fevraldagi  “Chorvachilikni 
yanada rivojlantirish va ozuqa bazasini mustahkamlash chora-tadbirlari to‘grisida” 
PQ-121-sonli, 2022  yil  8  fevraldagi  “O‘zbekiston  Respublikasida  chorvachilik 
sohasi  va  uning  tarmoqlarini  rivojlantirish  bo‘yicha   2022-2026-yillarga 
mo‘ljallangan  dasturni  tasdiqlash  to‘g‘risida”gi  PQ-120-sonli  qarorlari  qabul 
qilindi. 

Yuqorida  davlatimiz  rahbari  tomonidan  qabul  qilingan  muhim  qarorlar 
ijrosini so‘zsiz ta’minlash uchun albatta chorva hayvonlarining yuqumli  parazitar 
va yuqumsiz kasalliklarini  oz vaqtida aniqlash va ularga qarshi  tizimli  chora –
tadbirlarni amalga oshirish muhim vazifalardan biri hisoblanadi. 

Ma’lumki,  chorva  mollari  jumladan,  qo‘ylarda  parazitar  kasalliklari 
hisoblangan  gelmintoz  kasalliklari  butun  dunyoda  ham  xususan  mamlakatimiz 
chorvachiligiga katta iqtisodiy zarar keltiriladi.  

Qo‘ylar  gelmintoz  kasalliklarini  tarqalishini  o‘rganish  borasida  qator 
olimlarimiz  tomonidan  ilmiy  tadqiqotlar  o‘tkazilgan  va  gelmintoz  kasalliklarini 
oldini  olish  bo‘yicha  qator  tizimli  chora  tadbirlarni  amalga  oshirish  bo‘yicha 
amaliyotga tavsiyalar berilgan. [1,2].

Ammo  bugungi  kunda  chorvachilikda  yuz  bergan  o‘zgarishlar  ,xo‘jalik 
yuritish  shakllarining  o‘zgarishi,  turli  hududlarda  iqlim  sharoitlarining 
turlichanligi,  chetdan  turli  zotli  qoylarning  olib  kelinib  ,bizning  sharoitlarga 
moslashtirilayotganligi gelmintozlarning tarqalish darajasiga ham ma’lum darajada 

o‘z ta’sirini o‘tkazmoqda. 
Shu  sababli  ham  biz  o‘z  tadqiqotlarimizni  qo‘ylarning  zotlarini  hisobga 

olgan holda asosiy gelmintoz kasalliklarining turli zotli qo‘ylar orasida tarqalishi 
bo‘yicha  ilmiy tadqiqotlar olib bordik.

Тadqiqotning maqsadi, joyi va usullari. Таdqiqotlar Toshkent viloyatining 
Ohangaron,  Parkent  ,  Bo‘stonliq,  Yuqorichirchiq,  Oqqo‘rg‘on  va  Zangiota 
tumanlarida  parvarish  qilinayotgan  Fermer  va  aholi  qaromogidagi  425  bosh 
qo‘ylarda  olib  borildi.  Kaprologik  tekshirishlar  Veterinariya  va  chorvachilikni 
rivojlantirish  qomitasi  qoshidagi  veterinariya  dori  vositalari,  ozuqabop 
qo‘shimchalar  sifati  va  muomalasi  nazorati  bo‘yicha  Davlat  ilmiy  Markazi 
laboratoriyasida  gelmintokaprologiyaning  flyuborn  va  qayta  yuvish  usullarida 
amalga oshirildi [3].

Теkshirish natijalari. Каprologik tekshirilgan merinos, arashan va mahalliy 
zotli 425 bosh qo‘ylarda o‘tkazildi .Tadqiqotlarda 3 ta zotga mansub qo‘ylarning 
19  foizi  marshallagialar,  31,7  foizi  nematodiruslar,  28,4  foizi  oshqazon-ichak 
strongilyatozlari, 3,2 foizi moneziyalar va 4,2 foizi fatsiolalar bilan zararlanganligi 
qayd etildi. 

Gelmintlar  bilan  qo‘ylarning  zararlanganligini  zotlar  bo‘yicha  tahlil 
qilinganda , mayin jun yo‘nalishidagi 92 bosh merinos zotli qo‘ylarning 19,5 foizi 
marshallagialar bilan, 36,9 foizi nematodiruslar bilan, 32,6 foizi oshqazon-ichak 
strongilyatlari va 15,2 foizi moneziyalar bilan zararlanish qayd etildi.

Go‘sht yo‘nalishidagi arashan zotli 67 bosh qo‘ylar tekshirilganda ularning 
22,3  foizi  nematodiruslar  bilan,  7,4  foizi  oshqazon-ichak  strongilyatlari  bilan 
hamda  1,4  foiz  marshallagialar  bilan  zararlanganligi  aniqlangan  bolsa,  arashan 
zotli qo‘ylarda monezia va fatsiolalar bilan zararlanish qayd etilmadi. 

Go‘sht va dagal jun yo‘nalishidagi 266 bosh mahalliy zotli qo‘ylarning 23,3 
foizi marshallagialar bilan, 32,3 foizi nematodiruslar bilan, 32,3 foizi oshqazon-
ichak  strongilyatlari  bilan  hamda  6,7  foizi fatsiolalar  bilan  zararlanganligi 
aniqlandi (jadvalga qaralsin).

Bizning tadqiqotlar shuni korsatmoqdaki,  arashan zotli  qo‘ylarga nisbatan 
merinos  va  mahalliy  zotli  qo‘ylar  marshallagialar  bilan  bir  necha  marta, 
nematodiruslar  bilan  esa  1,4  va  1,6  marta  va  boshqa  oshqazon-ichak 
strongilyatozlari bilan 4,4 marta ko‘proq zararlanganligi aniqlandi. 

1-jadval
Toshkent viloyatida turli zotli qo‘ylarning gelmintozlar bilan zararlanganligi 

Qoyl
ar 
zoti

Tekshi
rilgan 
soni

Marshallagia Nematodiru
s

Boshqa 
oshqazo-
ichak 
strongilyatl
ari

Мonezia Fatsiola

soni % soni % soni % soni % soni %

Meri
nos

92 18 19,5 34 36,9 30 32,6 14 15.2 - -

Aras
han

67 1 1,4 15 22,3 5 7,4 - - -

Mah
alliy

266 62 23,3 86 32,3 86 32,3 - - 18 6,7

jami 425 81 19,0 135 31,7 121 28,4 14 3.2 18 4,2

Хulosalar. Таdqiqotlarga ko‘ra, Toshkent viloyatida tekshirilgan 3 xil qo‘y 
zotiga  mansub  425  bosh  jumladan,  mayin  jun  yo‘nalishidagi  merinos,  go‘sht 
yo‘nalishidagi arashan va go‘sht va dag‘al jun yo‘nalishidagi mahalliy qo‘ylarning 
19,0 foizi marshallagialar, 31,7 foizi nematodiruslar, 28,4 foizi boshqa oshqazon-
ichak  strongilyatozlari,  3,2  foizi  monezialar  va  4,2  foizi  fatsiolalar  bilan 
zararlangan.  Таdqiqotlarda  Toshkent  viloyatida  o‘rganilgan  3  xil   zotli  qo‘ylar 
orasida oshqazon-ichak  nematodozlaridan –nematodiroz, boshqa oshqazon-ichak 
strongilyatozlari  va marshallagioz keng tarqalgan  gelmintozlarga ,  shuningdek, 
sestodozlardan – monezioz hamda trematodozlardan – fatsiolyoz ham birmuncha 
tarqalishga  ega  gelmintozlar  hisoblanadi.  Qo‘ylarning  gelmintozlar  bilan 
zararlanishi alohida zotlar orasida ham farq qiladi. Arashan zotli qo‘ylarga nisbatan 
merinos  va  mahalliy  zotli  qo‘ylar  marshallagialar  bilan  bir  necha  marta, 
nematodiruslar  bilan mos ravishda 1,4  va  1,6  marta  va  boshqa oshqazon-ichak 
strongilyatozlari bilan esa mos ravishda 4,4 marta ko‘proq  zararlangan.

Mavzuning dolzarbligi.  Bugungi  kunda Respublikamizda aholi  jon bosh 
sonining  oshib  borayotganligi  chorvachilik  mahsulotlariga  bo‘lgan  talabni  ham 
oshirib bormoqda.

Ma’lumki, chorvachilikni asosiy tarmoqlaridan biri hisoblangan qo‘ychilik 
tarmog‘ini rivojlantirish aholini qo‘y go‘sht, va go‘sht mahsulotlariga, sanoatni esa 
sifatli teri, jun, tivitga bo‘lgan talabini yanada oshirishda qo‘ylarda uchraydigan 


